
Латын әліпбиі ақпараттық -технологияларға жол ашады.

Латын әліпбиіне көшу түркі жазулармен бір графикада болуға, басы артық әріптерден арылып, ақпараттық – технологияларды еркін меңгеруге жол ашады. ХХІ ғасыр – ақпарат ғасыры десек, бүгінгі компьютер заманында әлемдік ғаламтор жүйесіндегі ақпарат кімнің қолында болса, сол өз билігін емін-еркін жүргізе алады. Ал ақпараттың басты құралы – жазу. Яғни, ғаламтор жүйесінде үстемдік жасаушы – ол латын графикасы. «Латын әліпбиіне көшу – ғаламтордағы қазақтілді контент үшін зор мүмкіндік»
Еліміздің жаңа әліпбеге көшуі халқымыз үшін жасалған маңызды қадам. Латын әріптерін қабылдау арқылы ана тіліміздің халықаралық дәрежеге шығып, қазақ жастардың жаңа технологияларды тереңірек меңгеруіне жол ашылады. Латын алфавитінің енгізілуі қазақ халқының алға жылжуына, уақыт талабына сай өсіп өркендеуіне үлес қосары анық. Латын графикасына көшуді қолдау еліміз үшін дұрыс шешім. Өйткені біз жаһандану дәуірінде өмір сүріп жатырмыз, бүгінде көптеген компьютерлік бағдарламалар латын қаріпімен жазылған, келешекте біздің ұрпағымыз компьютерлік технология тілін жетік түсініп,  интернетті емін – еркін басқара алады, демек біз үшін мемлекет бүгінгі күннің өзекті мәслелелерін алдын алып жатыр. 
Латын графикасына көшсек, қазіргі қолданып жүрген ақпараттық –технологияларды (компьютер, ұялы телефон, планшет т.б) барлығының озық үлгілеріне қол жеткізер едік.
Бүгінгі таңда кирииллица жазуын әлемнің 12 мемлекеті ғана пайдаланады екен. Ал қалған мемлекеттердің көбі  латын әліпбиін қолданады. Демек, бұл кең таралған жазу. Қарапайым ғана мысал келтірер болсақ, қазір ұялы телефонда латын қарпінде жазу оңай, ал кирииллицада қазақша тере алмай қиналып жатамыз. Себебі, латын әліпбиінің базасы қалыптасқан әрі ауқымы кең.
Жастардың көбі ағылшын тілін жақсы меңгеруде. Латын әліпбиі соған ұқсас болғандықтан, көп кешікпей сәнге айналады деп ойлаймын. Ұрпағымыздың шетел тілдерін, соның ішінде қазіргі үштұғырлы тілдің бір бөлігі болып есептелетін ағылшын тілін еркін меңгеруге жағдай жасайды. Қоғамдағы жарнаманың өзі ағылшынша жазылса, адам назарын бірден аудартады. 

